
SOS  

D’KIERCH SOLL AM DUERF BLEIWEN  

  
Vum 1. Mee 2018 ass d’finanziell Ënnerstëtzung vun de Kierchegebaier säitens de 

Gemengen net méi automatesch garantéiert. D’fianziell Hëllef vu jidderengem ass 

gefrot fir datt d’Kierch kann a sengem Duerf bleiwen. Wéi kann ech finanziell hëllefen?  
Iwwert en Don, dee steierlech ofsetzbar ass, un:  
 

Fondatioun Sainte-Irmine  
CCPLLULL    LU64 1111 7017 0305 0000  

  
mat der Mentioun „Don Par Äischdall-Helpert + Nummer + Numm vun der 

Gemeng“:  

  
• Don Par Äischdall-Helpert 09/025 Kierchen aus der Gemeng Biissen  
• Don Par Äischdall-Helpert 09/026 Kierchen aus der Gemeng Helperknapp  
• Don Par Äischdall-Helpert 09/027 Kierchen aus der Gemeng Sëll  
• Don Par Äischdall-Helpert 09/028 Kierchen aus der Gemeng Habscht  
• Don Par Äischdall-Helpert 09 fir eis Par generell  

 

All Donateur kritt ee Certificat vun der Fondatioun Sainte-Irmine fir bei d’Steierer-

klärung ze leeën.  
 

Villmols Merci fir Är Generositéit  

 Et geet erëm un! 
Gedanken zur Rentrée vum Aarbechtsjoer 2020/21 

 

 D’Summervakanz ass eriwwer. Ech hoffen, Dir all hudd d’Grouss 
Vakanz kënne notzen, fir Iech ze erhuelen. Sëcher war villes um Ufank 
vum Joer aaneschters geplangt: eng Auslandsrees, eng Croisière, eng 
Rees mam Fliiger, den Ausfluch an d’Bierger oder un d’Mier. D’Corona-
Pandemie huet sou munech Vakanzendreem platze gedoën. Mä, 
villäicht haate mer d’Chance, eist Land besser kennenzeléieren mat 
senger schéiner Landschaft a senge gepfleegtenen Uertschaften. Dobäi 
kënnt mer een aalt Lidd vum Paul Gerhard an de Sënn: „Geh aus, mein 
Herz, und suche Freud in dieser lieben Sommerzeit an deines Gottes 
Gaben; schau an der schönen Gärten Zier und siehe, wie sie mir und dir 
sich ausgeschmücket haben.“ D’Häerz goë loossen, den Alldag hannert 
sech loossen, sech opmaachen fir de Bléck an d’Lauschteren an déi 
wonnerbar Schöpfung vu Gott. Sou eng Haltung kann eisen Alldag 
begleeden. 
 
 Mam Schoulufank fänkt och een neit Pastoraljoer un – zanter dem 
halwe Mäerz am Zeechen vun de Corona-Pandemie. Och wa mat der 
aktueller Krisenzäit vill Negatives verbonnen ass, a munchereen ëm 
seng Gesondheet oder seng Existenz fäert, sou gët et dach och munch 
Positives. Zanter Mäerz ass eis Gesellschaft onfräiwëlleg aus senge 
Gewunneschten an Zwäng erausgeholl ginn. Sou hu mer d’Chance kritt, 
äis Gedanken ze maachen iwwer daat wierklecht Wichtegt an eisem 
Liewen.  
 
 Och an eiser Par hu sech d’Gewunneschten geännert. Zanter dem 
14. Mäerz bis den 29. Mee war an der Kierch ee komplette Lockdown. 
Ab 30. Mee hu mer erëm lues ugefaangen, mat Anhaalen vun de 
Sëcherheetsmesuren, déi mer operluecht kruten. An elo, no der 
Grousser Vakanz, fänkt ee neit Pastoraljoer un – nach ëmmer mat 
COVID-19. Mir léieren, lues a lues an eng Normalitéit eranzeklammen, a 
mir wëssen, dass mer och an der Kierch nët méi do weiderfuere kënnen,  

wou mer de 14. Mäerz opgehaalen huet. Och fir d’Kierch – a fir eis Par – 
brécht eng nei Zäit vu „Kierch-sinn“ un. 
 
 Sou kënnen am Moment nëmmen do Gottesdéngschter gefeiert 
ginn, wou et méiglech a sënnvoll ass a wou déi sanitär Reegelen kënnen 
agehaale ginn, aus Respekt virun eise Matmënschen an äis selwer. Wa 
mer Gott a sengem Wuert an am Sakrament begéine wëllen, musse mer 
äis op de Wee maachen. Et ass nët wichteg, wou d’Gottesdéngschter 
gefeiert ginn, mä dass Gottesdéngschter gefeiert ginn. Natierlech 
bleiwen och Mënschen doheem, déi eng well se alters- oder 
gesondheetsbedéngt nët kënnen, anerer, well se sech aaneschters 
arrangéiert hunn. Mä do muss jiddfereen fir sech selwer 
d’Entscheedung huelen. 
 
 Dat wëll äis keng Angscht maachen, mä motivéieren, eng Kierch 
matzegestalten, déi den Ufuerderungen vun eiser Zäit entsprécht, fir 
d’Mënschen vun haut, ouni aawer hiert Käergeschäft ze vergiessen: de 
Mënsch an eng spirituell Démarche eranzeféieren. Eist Beméien däerf 
nët sinn, déi materiell a finanziell Gidder ze verwalten, mä de Mënsch 
dozou ze kréien, Gott ze erkennen an eng perséinlech Relatioun mat him 
opzebauen. An dozou musse mer zesummen nei Weeër sichen, 
d’Mënschen haut ze erreechen – oder wéi déi lescht Woche gesoot ginn 
ass – der Kierch ee Gesiicht an eiser Gesellschaft ze ginn.  
 
 Ech wënschen äis all dobäi vill Courage an ee feste Wëllen, am 
Déngscht vum Härgott fir eis Matmënschen ze schaffen. An do, wou mir 
d’Grenzen vun eise Méiglechkeeten spieren, solle mer dem Härgott 
vertrauen.  
 
 Dat wënschen ech äis all! 
  
        Abbé Joël Santer 
              Paschtouer 

Gottesdéngschtuerdnung 
fir d‘Wochen vum 21. September bis den 2. November 2020 

 

 
 

Duerch den Ëmstand, datt an deene verschiddene Kierchen d’Sëtzplatze 
limitéiert sinn, bleiwt et an eiser Par esou, dass Dir Iech weiderhi fir all 
Sonndesmassen am Parsekretariat (☎ 835003495) umelle sollt, an dat spéitstens 
bis freides, 12 Auer. Sou ass Är Sëtzplaz garantéiert. Leit, déi nët ugemellt sinn, 
kréien eng Sëtzplaz, wann der nach fräi sinn. 
 

 

Méindeg, 21.09.20      Fest vum hellegen Evangelist Matthäus 

09:00 Téinten: Mass fir Fernand Müller / fir d’Verstuerwen vun de  

           Familljen Meiers, Schmitz an Hutmacher / fir d’Verstuerwen vun  

           de Familljen Tomczyk a Berchem. 
 

Dënschdeg, 22.09.20   (Hl. Mauritius a Gefährten, + 280) 

09:00 Bruch: Mass fir d’Verstuerwen vun de Familljen Wester- 

          Losselong a Mans-Hoeger. 
 

Mëttwoch, 23.09.20   Hl. Padre Pio, + 1968 

Kee Gottesdéngscht an eiser Par! 
 

Donneschdeg, 24.09.20  (Hl. Rupert an Hl. Virgil, + 8. Jht.) 

18:30 Béiwen: Mass als Stëftung fir d’Verstuerwen vun de Familljen  

          Welter, Berens, Pull, Metzler, Kalmus, Simon a Wohltäter. 
 

Freideg, 25.09.20   (Hl. Niklaus vu Flüe, + 1487) 

09:00 Bruch: Mass fir d’Verstuerwen vun de Familljen Santer, Liefgen,  

          Kerg an Habscheid. 

           Uschléissend: eucharistesch Ubiedung (bis 10 Auer). 

Samschdeg, 26.09.20  (Hl. Kosmas an Hl. Damian, + ëm 300) 

09:00 Bruch: Mueresgebied mat den Elteren vun de Massendénger. 

           Uschléissend: Austausch vum Massendéngercomité mat den  

                Elteren vun de Massendénger (bis 11 Auer). 

09:30 Äischen: Katechees (Cate 1) an der „Salle Besch“. 

11:30 Biissen: Daffeier fir Juna Lameiras-Schmit. 

15:00 Téinten: Hochzäitsfeier fir Luc Massard a Sabrina Finck. 

16:00 Biissen: Katechees (Cate 1) an der Spillschoul. 

 

 

26. Sonndeg am Joreskrees A 
Äussert Kierchweihfest vun der Kierch vun Téinten (Kiermes) 

 

Samschdeg, 26.09.20 

18:00 Biissen: Viowendmass als Kannermass zum Schoulufank, als  

          Joermass fir Léon Georges a fir d’Verstuerwen vun der Famill  

          Georges-Thilmany / fir José Dias / fir d’Verstuerwen vun der  

          Famill Ledesch-Thein / fir Jos Rollinger a fir Ed a Philippe Heck /  

          fir Marechen Wantz-Bodé / fir Colette Zimmer-Kellen. 

 

Sonndeg, 27.09.20 

09:00 Habscht: Gemeinschaftsmass fir Margot Sinnes a fir d’Verstuer- 

          wen vun der Famill Sinnes-Larbière. 

10:30 Téinten: Feierlech Kiermesmass als Houmass op Meenung fir  

           d’Par / fir all lieweg a verstuerwen Awunner vun Aansebuerg,  

           Bur, Huelmes an Téinten / fir Josette Bichler-Kolbach / fir Henri  

           Duscherer / fir Norbert Fisch / fir Jean Milmeister / fir Bruno  

           Peters. 

17:00 Téinten: Eucharistesch Ubiedung (bis 18 Auer). 

Kollekt fir d’Katechees an d’Kannerpastoral an eiser Par! 

Méindeg, 28.09.20  (Hl. Lioba, + 782; Hl. Wenzel, + 929)  

Hl. Lorenzo Ruiz a Gefährten, + 17. Jht) 

09:00 Téinten: Mass als Stëftung fir eise fréiere Paschtouer Michel  

           Schiltz a fir d’Verstuerwen vun de Familjen Huberty, Lecomte,  

           Engel, Schiltz, fir d’Schoulkanner an hier Familljen. 

19:00 Bruch: Versammlung vum CGP 09 am „Salon bleu“. 

 

Dënschdeg, 29.09.20           Fest vun den hellegen Äerzengel  

        Michael, Gabriel a Raphael 

09:00 Bruch: Mass als Stëftung fir Wohltäter. 
 

Haut ass den 1. Joresdag vun der Bëschofswei vum Mgr Leo Wagener, 
Titularbëschof vun Aquae Novae an Numidia a Weibëschof zu Lëtzebuerg. 

 

Mëttwoch, 30.09.20    Hl. Hieronymus, + 420 

Kee Gottesdéngscht an eiser Par! 

 

Donneschdeg, 01.10.20   Hl. Theresia vu Lisieux, + 1897 
     Gebiedsdag fir kierchlech Beruffer 

18:00 Bëschdref: Rousekranzgebied am Oktober. 

18:00 Habscht: Rousekranzgebied am Oktober. 

18:30 Bëschdref: Mass fir kierchlech Beruffer / Stëftung fir d’Verstuer- 

          wen vun de Familljen Gedgen, Goehlen, Marx, Gonderinger, Bor-  

          schette a Wohltäter. 

 

Freideg, 02.10.20        Helleg Schutzengel 
             Éischte Freideg am Mount (Häerz-Jesu-Freideg) 

09:00 Bruch: Mass zum allerhellegsten Häerz Jesu, fir Jos Theis  

          a Pierre Liefgen. 

           Uschléissend: eucharistesch Ubiedung (bis 10 Auer). 

20:00 Bissen: Oração de terço em outubro em portuges. 

          (Rousekranzgebied am Oktober a portugiesescher Sprooch).  
 

 
 

 

http://www.google.lu/url?sa=i&rct=j&q=&esrc=s&source=images&cd=&cad=rja&uact=8&ved=2ahUKEwjX1Mfd0YbfAhWHAsAKHXRJCOAQjRx6BAgBEAU&url=http://herz-jesu-bulletin.blogspot.com/2011/08/die-symbole-im-herz-jesu-bild-und-ihre.html&psig=AOvVaw2YjvKAekorVkjPg9dMIT2Y&ust=1544028817811316

Samschdeg, 03.10.20 

09:30 Téinten: Katechees (Mini-Treff) am Veräinshaus. 

11:30 Habscht: Daffeier fir Ellie Kirsch Hansen. 

16:00 Biissen: Katechees (Cate 3) am Parsall. 

18:00 Biissen: Kuerz Katechees (Cate 1+2) an der Spillschoul iwwer den   

          Inhalt an d’Bedeitung vum Rouchidag. Duerno kommen d’Kanner  

          an d’Mass derbäi. 

 

 

Rouchidag a Covid-19-Zäiten 
 

 De 17. August 1854 ass d’Cholera zu Biissen ausgebrach. Vu Mëtt 
August bis Ufank Oktober sinn 270 Awunner krank ginn, ongeféier 70 vun 
hinne sinn un der Krankheet gestuerwen. An dëser batterer Zäit hunn 
d’Awunner sech un hier Kapell um Wobierg erënnert, déi an der 
Peschtepidemie am Joer 1636 gebaut gouf, an am Joer 1770 vun de Biisser 
Duerfgemeinschaft an hierer heiteger Form nei opgeriicht gouf. D’Kapell 
gouf dem Hellege Kräiz an der Schmäerzensmamm, der Mater Dolorosa, 
geweit. Während der franséischer Revolutioun gouf dës Kapell entweiht. 
Den 18. September 1854 gouf mat der Restauratioun ugefaangen an no 
véierzeng Deeg waren d’Aarbechte fäerdeg. Den 3. Oktober 1854 gouf an 
enger feierlecher Prëssessioun d’Statue vun der Mater Dolorsa (déi virdrun 
an der Kapell um Kierfecht stoung) op de Wobierg bruecht, an d’Kapell gouf 
vum deemolege Provikar a spéideren éischte Bëschof vu Lëtzebuerg, dem 
Mgr. Nikolaus Adames ageseent. D’Statue vun der Mater Dolorosa gouf 
nees op hierer aler Plaz, an enger Nisch iwwert der Entrée vun der Kapell 
opgestallt, an déi Biisser hu versprach, dass, wann hiert Duerf vun däer 
schrecklecher Krankheet verschount bléif, si, all Joers, den 3. 
Oktober, an enger feierlecher Bittprëssessioun op de Wobierg géife 
pilgeren. Bemierkenswäert ass, datt zu deem  Zäitpunkt a kengem Bericht 
den hellege Rochus ernimmt gëtt. Doraus muss ee schléissen, dass 
d’Uschafe vun enger Rochusstaute an d’Veréierung vun deem Hellegen um 
Wobierg eréischt no 1854, wahrscheinlech no der zweeter 
Choleraepidemie am Joer 1866 agetruede sinn. Och eng Reliquie vum 
hellege Rochus koum am 19. Jorhonnert op Biissen. Am Joer 2003 huet de 
Gemengerot vu Biissen, den deemolege Kiercherot, de Parrot an den 

deemolege Paschtouer, den Deche Ferdy Fischer beschloss, de Rouchidag 
nët méi um 3. Oktober ze feieren (dee meeschtens an d’Woch fällt), mee um 
Sonndeg duerno. 
 
 Haut ass keng Pescht a Cholera méi an eisen Dierfer, mä haut ginn ët 
modern Seuchen: Mobbing, psychesch Krankheeten, Klimaverännerung, 
d’Säkulariséierung, …, a villes méi. An zënter Ugangs Mäerz hu mer et mat 
enger Pandemie ze dinn: COVID-19. Vu Mäerz bis Mee dëst Joer haate mer 
ee Lockdown, déi ganz Wirtschaft louch broch, souguer sämtlech ëffentlech 
Gottesdéngschter konnten nët gehaale ginn. En nei Zort vu Pescht!  
 
 Aus dësem Grond kënne mer eise Rouchidag dëst Joer och nët a 
gewinnter Form haalen – wéinst de sanitäre Reegelen – mat enger 
feierlecher Mass an duerno enger grousser Bitt- a Sakramentsprëssessioun 
mat den Duerfveräiner. Fir eisem Verspriechen aawer trei ze bleiwen, géife 
mer no der Virowendmass (um 3. Oktober selwer) an enger Bitt- a 
Liichterprëssessioun op de Wobierg pilgeren, mat der Statue vum hellege 
Rochus an sengem Reliquiar. Um Wobierg géif dann virun der Kapell den 
Ofschloss gemaach ginn. Et gët och eng Méiglechkeet organiséiert, dass 
d’Leit duerno – wann se wëllen – erëm zréck bei d’Kierch op de Parking 
gefouert ginn. 
 
 Traditioun verpflicht… a villäicht erënnere mer äis un d’Leed an un 
d’Kloën vun eise Virfaahren… a villäicht och un all déi vill Gebieder, déi um 
Wobierg géint Himmel gedroë goufen. A villäicht erkënne mer, dass ët ee 
gët, deem och eis Virfaahren scho vertraut hunn, nämlech Gott. A den 
hellege Rochus, deen an Zäite vu Pescht a Cholera besonnesch veréiert 
gouf, kann och während der Corona-Kris eise Firspriecher am Himmel sinn. 
Sou wëlle mer grad um dësjähregen Rouchidag zesummen op de Wobierg 
pilgeren, fir dass den Härgott äis vun der Corona-Pendemie befreie soll. 
Den Härgott lauschtert op d’Gebied vun de Mënschen. A mir hunn ee 
Fürspriecher am Himmel, den hellege Rochus, dee nach ëmmer seng Hand 
iwwer eis Uertschaft gehaalen huet. Doropper wëlle mer vertrauen an 
duerfir wëlle mer de Rouchidag och dëst Joer an Éiren haalen: 
 

Heiliger Rochus, zu dir kommen wir. 

Deine Fürbitte begehren wir. 

27. Sonndeg am Joresekrees A 
Äussert Kierchweihfest vun der Kierch vu Sëll (Kiermes) 

Rouchidag zu Biissen 

 

Samschdeg, 03.10.20 

17:30 Biissen: Rousekranzgebied am Oktober. 

18:00 Biissen: Virowend- a Festmass zur Éier vum hellege Rochus, fir  

          eise fréiere Paschtouer, den Dechen Ferdy Fischer / 8. Joermass fir  

          Erwin a Margot Ries-Schmoetten / fir Gusty a Marechen Adam- 

          Winandy / fir Jean Klos a Famill / fir d’Verstuerwen vun de  

          Familljen Langue -Zahner, Kips a Conrardy / fir Marcel Raths a fir  

          all Verstuerwen vun den „Enrôlés de force“ vu Biissen. 

           Uschléissend: Bitt- a Liichterprëssessioun zur Éier vum hel- 

           lege Rochus op de Wobierg, mat engem kuerzen Ofschloss virun  

           der Kapell.  
           Duerno besteet d’Méiglechkeet, nees bei d’Kierch zréckgefouert ze ginn. 

 

Sonndeg, 04.10.20 

09:00 Habscht: Gemeinschaftsmass fir Jean Schmit a Jean Leyen / fir Jean  

          an Anna Scholer-Schiltz / Stëftung fir Alphonse an Tilly Ferber- 

          Dupont. 

10:30 Téinten: Houmass op Meenung fir d’Par / fir all lieweg a ver- 

          stuerwen Awunner vu Kapweiler, Schweebech a Sëll (bei Ge- 

          leeënheet vun der Sëller Kiermes) / Stëftung fir d’Verstuerwen  

          vun de Familljen Klob-Goedert-Winandy, Poos-Zoller, Gaasch- 

          Huberty a Famill (Sa) / Stëftung fir d’Verstuerwen vun de Fa- 

          milljen Frisch-Huss, Kieffer-Kasel, Ney-Zeyen a Kanner (Sa). 

16:00 Biissen: Andacht zur Éier vum hellege Rochus. 

           Uschléissend: Griewerseegnung. 

17:00 Téinten: Eucharistesch Ubiedung (bis 18 Auer). 

Kollekt fir eis Kierchen an eis Par! 

Méindeg, 05.10.20   (Hl. Faustyna Kowalska, + 1938) 

09:00 Téinten: Mass fir Henri Duscherer / Stëftung fir d’Verstuerwen  

          vun de Familljen Kolbach, Mergen, Neyens a Wohltäter vun der  

          fréierer Par Téinten. 

18:30 Bruch: Dafvirbereedung am „Salon bleu“ iwwer der Sakristei. 

19:30 Sëll: Rousekranzgebied am Oktober. 

 

Dënschdeg, 06.10.20    (Hl. Bruno, + 1101) 

09:00 Bruch: Mass als Stëftung fir d’verstuerwen vun de Familljen Pütz,  

          Backes a Wohltäter. 

18:30 Téinten: Rousekranzgebied am Oktober. 

 

Mëttwoch, 07.10.20   Hl. Maria, Rousekranzkinnigin 

18:30 Bruch: Rousekranzgebied am Oktober. 

Donneschdeg, 08.10.20  

18:00 Gräisch: Rousekranzgebied am Oktober. 

18:00 Habscht: Rousekranzgebied am Oktober. 

18:30 Gräisch: Mass als Stëftung fir eis fréier Paschtéier Jean-Pierre  

          Wampach, Joseph Menningen, Paul Driesch a fir d’Verstuerwen  

          vun de Familljen Mamer, Huberty, Eilenbecker, Kolbach, Bosseler  

          a Wohltäter vun der fréierer Par Gräisch / Stëftung fir Nic Jentges. 

 

Freideg, 09.10.20     (Hl. Denis, + ëm 240 & Hl. Johannes Leonardi, + 1609) 

09:00 Bruch: Mass op Meenung (P102). 

           Uschléissend: eucharistesch Ubiedung (bis 10 Auer). 

20:00 Bissen: Oração de terço em outubro em portuges. 

          (Rousekranzgebied am Oktober a portugiesescher Sprooch). 

 

Samschdeg, 10.10.20 

09:30 Äischen: Katechees (Cate 2) an der „Salle Besch“. 

11:30 Biissen: Daffeier fir Tatyana Henrique Almeida. 

15:00 Lëtzebuerg/Kathedral: Feierlech, konzelebréiert Pontifikalmass  

          mat „Votum solemne“ zum 354. Joresdag vun der Erwielung vun  

          der Tréischterin am Leed zur Patréinesch vun der Stad Lëtzebuerg,  

           mat Spendung vum Sakrament vun der Priesterwei fir den  

           Diakon Vincent De Smet aus der Par „Ettelbréck St-Pierre et St- 

           Paul“. 

16:00 Biissen: Katechees (Cate 2) an der Spillschoul. 
 

Viru 354 Joer, den 10. Oktober 1966, gouf d’Maria, d’Tréischterin am Leed, 

zur Patréinesch vun der Stad Lëtzebuerg erwielt. 

28. Sonndeg am Joreskrees A 
Journée de la commémoration nationale 

 

Samschdeg, 10.10.20 

17:30 Biissen: Rousekranzgebied am Oktober. 

18:00 Äischen: Virowendmass fir all Krichsaffer aus der Gemeng  

          Habscht / fir eise fréiere Paschtouer, de Pater Paul Birsens / Stëf- 

          tung fir d’Verstuerwen vun der Famill Robinet. 

18:00 Biissen: Virowendmass fir all Krichsaffer aus der Gemeng Biissen  

           / 1. Joermass fir Suzanne Scholz-Reding / fir Jos Rollinger a fir Ed  

           a Philippe Heck / fir Vic Neuman / Stëftung fir d’Verstuerwen vun  

          der Famill Winandy-Boden. 

 

Sonndeg, 11.10.20 

09:00 Téinten: Gemeinschaftsmass als Stëftung fir Marguerite Aust- 

           Gidt (Sa) / Stëftung fir Arthur Kieffer, Adolphe Kieffer, Francine  

           Kieffer-Arend, Jean Heusbourg an André Heusbourg (Sa). 

10:30 Téinten: Houmass op Meenung fir d’Par / fir all Krichsaffer aus de 

           Gemengen Helperknapp & Sëll. 

15:00 Ettelbréck: Primizmass vum Neipriester Vincent De Smet. 

17:00 Téinten: Eucharistesch Ubiedung (bis 18 Auer). 

Kollekt fir eis Kierchen an eis Par! 

 

 

Méindeg, 12.10.20 

09:00 Téinten: Mass fir Jean Milmeister / Stëftung fir d’Verstuerwen  

          vun der Famill Kayser-Scheuer (Ho). 

18:00 Lëtzebuerg/Kathedral: Pilgermass virum Votivaltoer, fir all Pilger  

          aus dem Dekanat „Zentrum“. 

19:30 Sëll: Rousekranzgebied am Oktober. 

Dënschdeg, 13.10.20  114. Joresdag vun der Kierchwei zu Gräisch 

09:00 Bruch: Mass als Joermass fir Pierre Liefgen. 

18:30 Téinten: Rousekranzgebied am Oktober. 

 

Mëttwoch, 14.10.20   (Hl. Poopst Kallistus I, + 222) 

18:30 Bruch: Rousekranzgebied am Oktober. 

 

Donneschdeg, 15.10.20  Hl. Theresia vun Avila, + 1582 

18:00 Habscht: Rousekranzgebied am Oktober. 

18:00 Rued: Rousekranzgebied am Oktober. 

18:30 Rued: Mass fir Jean-Paul Weiler / fir Ferdy Weiler / fir Josy  

          Steinmetz / fir Marie Weiler-Closter. 

 

Freideg, 16.10.20  (Hl. Gallus, + ëm 640; Hl. Hedwig, + 1243;  

Hl. Marguérite Marie Alacoque, + 1690) 

09:00 Lëtzebuerg/Centre Jean XXIII: Bëschofsmass fir de Priesterrot. 

20:00 Bissen: Oração de terço em outubro em portuges. 

          (Rousekranzgebied am Oktober a portugiesescher Sprooch). 
 

Haut ass den 9. Joresdag vun der Bëschofswei vum Kardinol Jean-Claude  Hollerich S.J., 
Äerzbëschof vu Lëtzebuerg 

 

Samschdeg, 17.10.20   Hl. Ignatius, + ëm 110 

09:00 Bruch: Katechees fir d’Éischtkommiounskanner (Cate-Ko) am  

           fréiere Festsall vun der Schoul (bis 16 Auer). 

11:30 Äischen: Daffeier fir Julie Feller Thiry / fir Nila Weis. 

29. Sonndeg am Joreskrees A 
Grousse Weltmissiounssonndeg 

 

Samschdeg, 17.10.20 

17:30 Biissen: Rousekranzgebied am Oktober. 

18:00 Biissen: Virowendmass als 2. Joermass fir Colette Zimmer-Kellen  

          / 6. Joermass fir Marc Wendel /  fir Laurindo Menezes / fir Yvon  

          Wagner / Stëftung fir d’Verstuerwen vun de Familljen Victor- 

          Adam, Victor-Geisen a Victor-Pauly. 

 

Sonndeg, 18.10.20 

09:00 Habscht: Gemeinschaftsmass op Meenung (P103). 

10:30 Téinten: Houmass op Meenung fir d’Par / 5. Joermass fir Andrée  

           Gengler-Wintersdorf / Joermass fir Raymond Heinz / Stëftung fir  

          Pierre Gengler-Eischen a Famill (Br). 

15:00 Téinten: Daffeier fir Estelle Meyer / fir Eva Schildhorn. 

17:00 Téinten: Eucharistesch Ubiedung (bis 18 Auer). 

Grouss Missiounskollekt fir d’Ausbreedung vum chrëschtleche Glaawen! 

 

 

Méindeg, 19.10.20  (Hl. Johannes de Brébeuf, hl. Isaak Jogues  

       a Gefährten, + 1646) 

09:00 Téinten: Mass als  Joermass fir Sophie Fischbach / fir Henri  

           Duscherer. 

19:30 Sëll: Rousekranzgebied am Oktober. 

 

Dënschdeg, 20.10.20                        (Hl. Wendelin, + 6. Jht.) 

18:30 Téinten: Rousekranzgebied am Oktober. 

 

Mëttwoch, 21.10.20            (Hl. Ursula a Gefährtinnen, + ëm 304) 

18:30 Bruch: Rousekranzgebied am Oktober. 



Par Äischdall-Helpert St-Willibrord 

 

Donneschdeg, 22.10.20              (Hl. Poopst Jean-Paul II., + 2005) 

18:00 Habscht: Rousekranzgebied am Oktober. 

18:00 Sëll: Rousekranzgebied am Oktober. 

18:30 Sëll: Mass als Joermass fir Jean-Pierre Fisch / Joermass fir Anna  

          Fisch-Theisen / fir Melanie Mousel-Pinnel / Stëftung fir d’Verstuer- 

           wen vun de Familljen Schroeder, Maus a Wohltäter (Ka) / Stëftung  

          fir d’Verstuerwen vun der Famill Peschong (Ka) / Stëftung fir d’  

          Verstuerwen vun der Famill Mousel (Ka) / Stëftung op Meenung  

          (Ka). 
 

Freideg, 23.10.20                      (Hl. Johannes vu Capestrano, + 1456) 

09:00 Bruch: Mass als Joermass fir Abbé Romain Ney. 

           Uschléissend: eucharistesch Ubiedung (bis 10 Auer). 

20:00 Bissen: Oração de terço em outubro em portuges. 

          (Rousekranzgebied am Oktober a portugiesescher Sprooch). 
 

Samschdeg, 24.10.20                    (Hl. Antonius Maria Claret, + 1870) 

09:30 Bruch: Moiesgebied an der Kierch, duerno Katechees fir d’Massen- 

          dénger (Cate-Md) am fréiere Festall vun der Schoul (bis 16 Auer). 

09:30 Äischen: Katechees (Cate 1) an der „Salle Besch“. 

15:00 Bruch: Daffeier fir Sarah Wilmes. 

16:00 Biissen: Katechees (Cate 1) an der Spillschoul. 
 

 

Liichterprëssessioun  
zur Éier vun der Muttergottes vu Fatima zu Äischen 

 

 Zanter enger Rei vu Joren fënnt Enn Oktober zu Äischen eng 
Liichterprëssessioun zur Éier vun der Muttergottes vu Fatima statt, 
organiséiert vun der portugiesescher Communautéit. Et ass eng schéi, 
grouss a faarweg volkstümlech Feier. Uschléissend ass dann eng „Messe 
intercommunautaire“ a franséischer a portugiesescher Sprooch. Dës Feier 
ass nët nëmmen fir déi portugiesesch Gemeinschaft, mä och fir déi 
lëtzebuersproocheg Gemeinschaft. Eng gudd Geleeënheet, auszedrécken, 
dass mer virum Härgott alleguerte gläich sinn, dass mer zesumme-
gehéieren an zesumme Kierch sinn. An eng gudd Geleeënheet, de Rouse-
kranzmount Oktober auszezeechnen. 

30. Sonndeg am Joreskrees A 

 

Samschdeg, 24.10.20 

17:30 Biissen: Rousekranzgebied am Oktober. 

18:00 Biissen: Virowendmass fir d’Verstuerwen vun der Famill  

          Ledesch-Thein / fir Marechen Wantz-Bodé. 

19:45 Äischen: Liichterprëssessioun zur Éier vun der Muttergottes vu  

          Fatima, mat der portugiesescher Gemeinschaft. 

20:15 Äischen: Virowendmass mat der portugiesescher Gemeinschaft,  

          als Stëftung fir d’Verstuerwen vun de Familljen Hoffmann-Wolff,  

          Ourth-Hoffmann-Thill a Nilles. 

 

Sonndeg, 25.10.20 

10:30 Téinten: Houmass op Meenung fir d’Par / Stëftung fir d’Verstuer- 

          wen vun der Famill Ewertz-Schuster (Boe) / Stëftung fir d’Ver- 

          stuerwen vun der Famill Colbach-Loos (Boe). 

12:00 Béiwen: Daffeier fir Phil Ries. 

14:30 Bruch: Griewerseegnung. 

15:30 Kaalmes: Griewerseegnung. 

17:00 Téinten: Eucharistesch Ubiedung (bis 18 Auer). 

18:30 Bruch: Rousekranzandacht mat sakramentalem Seegen, zum  

                       Ofschluss vum Rousekranzmount. 

Kollekt fir d’Obdachlosenhëllef vun der Caritas! 

Griewerseegnungen 
fir Allerhellgen/Allerséilen 2020 

 

Bedengt duerch déi sanitär Aschränkungen wéinst Covid-19 

 hunn dëst Joer d’Griewerseegnungszäiten missen ugepasst ginn. 

 

Sonndeg, den 25. Oktober 2020 

14:30 Bruch: Griewerseegnung. 

15:30 Kaalmes: Griewerseegnung. 

 

Samschdeg, den 31. Oktober 2020 

11:30 Béiwen: Griewerseegnung. 

15:00 Sëll: Griewerseegnung um aalen an duerno um neie Kierfecht. 

 

Allerhellgen, den 1. November 2020 

09:30 Biissen: Allerhellgemass, uschléissend Griewerseegnung. 

11:30 Bëschdref: Griewerseegnung. 

14:30 Simmer: Griewerseegnung um aale Kierfecht. 

14:45 Simmer: Griewerseegnung um neie Kierfecht. 

15:30 Äischen: Allerhellgemass, uschléissend Griewerseegnung. 

 

Allerséilen, den 2. November 2020 

09:30 Habscht: Allerséilemass, uschléissend Griewerseegnung. 

11:30 Gräisch: Griewerseegnung. 

14:30 Téinten: Griewerseegnung. 

15:15 Huelmes: Griewerseegnung. 

Pastoralrot 

Auszuch aus dem Deliberatiounsregëster 
 

20. Juli 2020 – 19.30 h – Téintener Kierch 
 

Präsensen: 14 vun 20 Membere präsent, 5 Memberen entschëllegt 
 
 

Eenzege Punkt um Ordre du jour: Gottesdéngschtuerdnung 
 
An dëser Sitzung gouf – no Diskussioun – iwwer 3 verschidde Propositioune 
fir d’Gottesdéngschtuerdnung ab der Schoulrentrée 2020 ofgestëmmt. 
 
- Propositioun 1: Bäibehale vun der ablécklecher Gottesdéngschtuerdnung 
 

- Propositioun 2: Samschdeg 18:00 Biissen 

Sonndeg 09:00 (ofwiesselnd) Äischen Habscht Simmer 
 10:30 (ofwiesselnd) Bruch Sëll 

- Propositioun 3: 

Samschdeg 18:00 Biissen 
Sonndeg 09:00 (ofwiesselnd) Habscht Simmer 
10:30 (ofwiesselnd) Téinten Sëll 

 
Ofstëmmungsresultat: 
 
- Propositioun 1: 0 Stëmmen 
- Propositioun 2: 12 Stëmmen 
- Propositioun 3: 2 Stëmmen 
 

P.S. Soulaang mer, bedéngt duerch séi sanitär Reegleen wéinst Covid-19 mat 
limitéierte Sëtzplaze fueren, bleiwen d’Sonndesmassen einstweilen an deene 
Kierchen, déi grouss genuch fir déi Gleeweg ze empfänmken. 

Hochzäitsmunneng 
  

Et ginn zum Sakrament vum Bestiednis ausgeruff: 
 

1. MASSARD Luc & FINCK Sabrina, allebéid vun Téinten: 
Dat kierchlecht Bestiednis ass de 26. September 2020 um 15:00 Auer an der Kierch 
St. Péiter a St. Paul zu Téinten. 

 
Anbetungskierch zu Téinten 
  
 Zënter d’Sakramentskapell zu Téinten ageriicht ass, gët vill viru Jesus 
Christus, géigewäerteg am allerhellegste Sakrament, gebied. Stellvertriedend fir 
all Mënschen wëlle mer fir d’Mënschen a fir d’Welt bieden. Déi ganz Woch 
besteet d’Méiglechkeet, individuell virum Allerhellegsten ze bieden. 

 
Mir wëllen awer och eng zwou weider Méiglechkeeten ubidden, wéi Äert 

Uleies viru Christus gedroë ka ginn: 
 
- Entweeder leet Dir een Ziedel mat Ären Uleies an dee Kuerf, deen an der 

Sakramentskapell opgestallt ass. 
- Dir mellt Äert Uleies per Telefon oder Email am Parbrüo, Äer Intentioun 

gët da weidergeleet. 
 

Während der ganzer Woch verpflichte sech Leit, an Ären Uleies virum 
ausgestallten Här Jesus am Tabernakel ze bieden. 

 
 

Pastoralrot 
  

 De Pastoralrot ass dee Gremium an der Par, dee fir daat kierchlecht 
Liewen zoustänneg ass. Wann Dir Loscht hudd, matzeschaffen, um Opbau vun 
der Par matzewierken, dann däerft Dir Iech beim Präsident Carlo Mulbach (Tel.: 
26885890 / Email: carlo.mulbach@web.de) mellen. De Pastoralrot ass daat 
Organ, daat d’Pastoralequipe bei hierer Aarbecht beréit a begleed. Et wier 
wichteg, wann all Gemeinschaften an dësem Gremium vertruede wieren. 

mailto:carlo.mulbach@web.de

Bibel- a Glaawensgrupp(en) an eiser Par 

 
Eise chrëchtleche Glaawen stäipt sech jo op d’Bibel, an aus dem 

Verständnis vun der Bibel hier, huet sech d’Kierch entwéckelt. Duerfir ass et 
wichtg, d’Helleg Schrëft kennenzeléieren an daat, wat eise Glaawen ausmecht. 

 
Säit e puer Wochen gët a ville kierchleche Kontexter mat Fantasie a 

Kreativitéit déi ganz Bandbreed u digitale Méiglechkeeten erforscht a genotzt, 
fir d’Schéinheet an d’Kraaft vum Evangelium matenaaner ze deelen. 

 
 De Virdeel vun de Medien ass deen, dass een sech nët zu enger 
bestëmmter Zäit fräi maachen a sech déplacéiere muss. Duerfir bidd d’Par 
Äischdall-Helpert och Méiglechkeeten un, fir digital d’Bibel an eise Glaawen 
kennenzeléieren. 
 
 Mir géifen duerfir folgend Propose maachen: 
 

- Bibel: 10 Schlësselen fir d’Bibel ze liesen. 
- Bibel:  Markusevangelium. 
- Bibel: D’Liewen vum hellege Paulus. 
- Aféierung an de chrëschtleche Glaawen. 
- Déi siwwe Sakramenter. 
- Reegelmässeg spirituell Impulser. 

 
Wann Interesse do wier, kann een zesumme kucken, ob mer sou Gruppen 

physesch (an enger Raimlechkeet) oder digital (FaceTime, Zoom, oder einfach 
per Email) organiséieren. Dës Gruppen géifen vum Abbé Joël Santer an enger 
Ekipp begleed ginn. 

 
Wann Dir interesséiert wiert un enger oder méi Gruppen, fir d’Bibel an de 

Glaawen e Stéckelchen besser kennenzeléieren, sou zéckt nët Iech am Parbüro 
(Tel.: 835003-495 / Email: aischdall-helpert@cathol.lu) ze mellen. Dir gitt da 
konktaktéiert, a mer kucken zesummen, wéi mer dës Bibel- oder 
Glaawensgruppen praktesch organisiéiere kënnen, oder wat fir aaner digital 
Méiglechkeeten et ginn.  

 

mailto:aischdall-helpert@cathol.lu

Katechees bei eis an der Par 
 

Nodeems et kee Reliounsunterrecht an der Schoul méi gëtt, 
bitt eis Par eng chrëschtlech Erzéihung un, 

fir dass eis Kanner am chrëschtleche Glawen opwuesse kënnen. 
 

D'Katechees an der Par“. 
Dobei sinn 3 Zieler eis wichteg: 
 de gelieftene Glawen an der Famill 
 de gelieftene Glawen an der Par 
 eng Wëssens-a Glawensvermëttlung 

 

Mir proposéieren gemeinsam katecheetesch Weeër mat de Kanner: 
MINI-TREFF : fir Kanner vun 0-5 Joer mat den Elteren zesummen 
CATE1  : fir Kanner ab 6 Joer, di d‘Kommioun nach net 
                            gemaach hunn 
CATE-KO : fir d‘Kommiounskanner 
CATE-MD : fir all Massendinger no hierer Kommioun 
CATE2  : fir Kanner, di d‘Kommioun scho gemaach hunn 
CATE3  : fir Jugendlech ab 7e 
  

Wéini a wou fannen dës CATE'en statt? 
 
MINI-TREFF  : all 1. Samschden am Mount zu Tënten 
CATE 1 + 2  : op 2 Plazen ( +- all 3 Wochen – ausser 
    d‘Schoulvakanzen): 
     zu Äischen, Samschdes vun 9.30 – 11.00 Auer 
     zu Biissen, Samschdes vu 16.00 – 17.30 Auer 
CATE-KO  : 5 ganz Virbereedungsdeeg (5 x Samschdes) 
     zu Bruch 
     + Masserklärung 
     + Beichtfeier 
CATE-MD  : 5 ganz Samschdeger zu Bruch 
CATE 3   : 2mol pro Trimester zu Biissen, 
     Samschdes, vu 16.00–17.30 Auer 

Kommioun bei eis an der Par 

 
Zur Kommioun zougelooss ginn nëmmen déi Kanner, di: 
 
   1. dat drëtt Joër hannerenaner an der Katechees sinn. 
   2. un der ganzer Virbereedung, déi d'Par virgesinn huet, deelhuelen. 
   3. reegelméisseg der Sonndesmass bäiwunnen. 
 
Wéi gesäit d‘Virbereedung op d‘Kommioun aus? 
- 5 Virbereedungsdeeg, d.h. 5 Samschdeger vun 9.00 bis 16.00 Auer 
  (tëschent Oktober a Mäerz) 
-  Participatioun um Bietdag Ufank Januar 
-  eng Masserklärung am Januar 
-  eng Beichtfeier Ufank Februar 
-  Radiosmass am Mäerz 
-  Prouwen virun der Kommioun 
-  Danksagungsmass no der Kommioun (24.04.2021 zu Bruch) 
 
D‘Kommioun 2021 ass virgesinn um Weekend vum 17./18. Abrëll 2021: 

 - Samschdes, de 17.04.2021 um 10.30 Auer zu Habscht 
 - Sonndes, den 18.04.2021 um 10.30 Auer zu Biissen 
 

Leschten Délai fir d‘Umeldungen fir d‘Kommioun 2021: 

30. September 2020 

 
Umeldungen fir d‘Kommioun 2022: ab 1. Oktober 2020 

 
Fir weider Informatiounen an Umeldungen: 

 

Mme Huguette Muller-Kirsch   
email: huguette.muller@pt.lu  / Tel: 621 180 2

Firmung 2021 
 
 D’Sakrament vun der Firmung ass eng wichteg 
Etapp am Liewe vun engem Chrëscht. Et bedeit fir dee 
jonke Chrëscht, säi perséinleche Glawen nei ze 
entdecken an ze verdéiwen. Dowéinst ass 
d’Virbereedung op d’Firmung ee wichtege Schratt um 
Glawenswee. Mat der Firmung (nodeems een d’Daf 
an d’Kommioun empfaangen huet) huet de Chrëscht 
déi dräi „Initiatiounssakramenter“ empfaangen, gët 
an der Kierch also „groussjähreg“. Duerfir gët duerch 
d’Salbung mam Chrisam d’Gow vum Hellege Geescht, 

déi ee bei der Daf kritt huet, besigelt a bestätegt, ee fir allemol. A vun dësem 
Geescht soll sech de Chrëscht a sengem Liewen, awer och an der Gemeinschaft 
vun der Kierch leede loossen. 

 

Wichteg Bemierkung: 
 De Firmkandidat soll virum 31. Dezember 2006 gebuer sinn; 
 Als mündege Chrëscht soll een zesummewuessen an d’Kierch ganz 

konkret erfueren. Duerfir ass et wichteg, aktiv un de Virbereedungen 
deelzehuelen; 

 Selbstverständlech gehéiert dozou och daat reegelmässegt Matfeieren 
vun der Sonndesmass. 

 

Umellen kann ee sech bis zum 31. Mäerz beim Här Paschtouer (Email: 
joel.santer@cathol.lu) oder am Parsekretariat (aischdall-
helpert@cathol.lu) oder beim Huguette Muller (huguette.muller@pt.lu). 
 
 

D’Feier vum Firmsakrament mam Här Äerzbëschof oder mam Här Weibëschof 
wäert e Méindeg, den 18. Oktober 2021, owes um 19 Auer an enger vun eise 
Kierchen stattfannen. 

mailto:joel.santer@cathol.lu
mailto:aischdall-helpert@cathol.lu
mailto:aischdall-helpert@cathol.lu
mailto:huguette.muller@pt.lu

